






Guraso Estimagarriak:

Honen bitartez, zuengana jotzen dut, batetik, ZORIONAK eman eta bestetik, jaioberria den 

seme/alabaren garapenean garrantzitsuak iruditzen zaizkidan zenbait aholku emateko 

asmotan.

Euskara, Euskal Herriaren berezko hizkuntza izanik, urteetan galtzen joan da eta neurri handi 

batean, eutsi bazaio, batez ere, familia barruko transmisioari esker izan dela esan liteke. 

Belaunaldiz belaunaldi eta ahoz ahoko transmisio honek gaur egun ere garrantzi ikaragarria 

du. Familia bidezko euskararen transmisioa da, zalantzarik gabe, euskara jasotzeko modurik 

naturalena, aberatsena eta eraginkorrena.

Egia da, euskararen transmisioa familiaren esparrua gainditu eta gizartearen beste arloetara 

zabaldu dela (eskola, telebista...) eta beraz, haurra ez dela etxean bakarrik hezten. Baina 

honek ez du, inolaz ere, familiak euskararen transmisiorako duen garrantzia estaltzen. 

Familian ikasi dutenak izaten dira euskara gehien ezagutu eta erabiltzen dutenak eta gainera, 

familiaren hizkuntza izaten da sentimenduak, poza, tristura... adierazteko hizkuntza.

Besterik ez, eskutitzaren izenburuak dioen moduan “EMAIOZU EUSKARA”, izan ere, bistan 

da, haurrak etorkizunean eskertuko dizuela orain euskaraz egitea.

Agur bero bat eta ZORIONAK berriro ere.

